
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն

	Քննարկելով Ձեր 13.07.2021թ. N ՍՊ/23.1/16936-2021 գրությամբ ներկայացված՝ ««Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագիծը (այսուհետ՝ Նախագիծ), որով առաջարկվում է «1049. Ճանապարհային ցանցի բարելավում» ծրագրի՝ «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով ՀՀ կառավարության պատվիրատվությամբ նախատեսված չբաշխված միջոցներից 33,574.1 հազար դրամը վերաբաշխել և դրանք ուղղել 2021 թվականին հիմնանորոգման ենթակա թվով 13 ճանապարհահատվածների և թվով 4 տրանսպորտային օբյեկտների նախագծանախահաշվային փաստաթղթերի, ինչպես նաև փորձաքննության ծառայությունների ձեռք բերմանը, հայտնում ենք հետևյալը.
[bookmark: _GoBack]Նախագծով նախատեսվում է «Տավուշի մարզի Բերդի հոսպիտալ տանող ճանապարհի 300գծմ հատվածի հիմնանորոգում» օբյեկտի նախագծանախահաշվային փաստաթղթերի և փորձաքննության ծառայությունների ձեռք բերման համար հատկացնել 822.2 հազար դրամ։ Նկատի ունենալով վերոհիշյալ ճանապարհահատվածի համայնքային նշանակության լինելու հանգամանքը, առաջարկում ենք նշված գումարի, իսկ հետագայում այդ օբյեկտի գծով իրականացվելիք շինարարական աշխատանքների գծով գումարի (համաձայն Նախագծին կից ներկայացված հաշվարկների նշված շինարարական աշխատանքների արժեքը կազմում է 75,000.0 հազար դրամ)  հատկացման հարցը քննարկել ՀՀ համայնքներին ենթակառուցվածքների զարգացման նպատակով համաֆինանսավորման սկզբունքով տրամադրվող սուբվենցիաների շրջանակներում։

